
КОМИ РЕСПУБЛИКАЛӦН ОЛАНПАС

«Россия Федерацияса гражданалы, кодъяслӧн эм инӧд босьтны субсидияяс (социальнӧй мынтӧмъяс) оланін ньӧбӧм либӧ стрӧитӧм вылӧ, канмусянь отсӧг сетан юкӧнын ӧткымын канму уджмог Коми Республикаын меставывса асвеськӧдлан органъяслы сетӧм йылысь» Коми Республикаса Оланпаслӧн 3 статьяӧ вежсьӧмъяс пыртӧм йылысь 

Примитӧма Коми Республикаса

Каналан Сӧветӧн




2014 вося кӧч тӧлысь 19 лунӧ
1 статья. Пыртны «Россия Федерацияса гражданалы, кодъяслӧн эм инӧд босьтны субсидияяс (социальнӧй мынтӧмъяс) оланін ньӧбӧм либӧ стрӧитӧм вылӧ канмусянь отсӧг сетан юкӧнын ӧткымын канму уджмог Коми Республикаын меставывса асвеськӧдлан органъяслы сетӧм йылысь» Коми Республикаса Оланпаслӧн 3 статьяӧ (Коми Республикаса канму власьт органъяслӧн индӧд-тшӧктӧмъяс, 2006, 6 №, 4456 ст.; 2007, 11 №, 5159 ст.; 12 №, 5356 ст.; 2008, 2 №, 14 ст.; 9 №, 396 ст.) татшӧм вежсьӧмъяс:
1. 1 юкӧнын:

1) 1 пунктын:

а) медводдза абзац гижны тадзи:

«1) меставывса асвеськӧдлан органъясса уджалысьяслысь штат лыд  видзӧм вылӧ рӧскод, мый колӧ ӧткымын канму уджмог збыльмӧдӧм вылӧ, индыссьӧ Коми Республикаын муниципальнӧй служба йылысь Коми Республикаса оланпастэчас серти нуӧдысь специалистлысь чин сьӧмӧн видзӧмсӧ тӧд вылын кутӧмӧн, та дырйи индӧм уджалысьяслӧн лыдыс индыссьӧ формула серти:»;  

б) витӧд абзац гижны тадзи:

«ӧнія финансӧвӧй во заводитчӧм вылӧ оланін ньӧбӧм либӧ стрӧитӧм вылӧ  субсидия (социальнӧй мынтӧмъяс) босьтӧм вылӧ учётын сулалысь аскотыръяслӧн лыд да ӧнія финансӧвӧй волӧн косму тӧлысь 1 лун вылӧ оланін ньӧбӧм либӧ стрӧитӧм вылӧ субсидияяс (социальнӧй мынтӧмъяс) босьтӧм вылӧ  учёт вылӧ сувтӧдӧм аскотырлӧн лыд дырйи:»;    

в) дас квайтӧд абзац гижны тадзи:

«аскотыръяслӧн лыд дырйи, кодъяслы локтан финансӧвӧй воын кӧсйӧны сетны оланін ньӧбӧм либӧ стрӧитӧм вылӧ субсидия (социальнӧй мынтӧм), мый арталӧма тайӧ медшӧр мог вылӧ ӧнія финансӧвӧй воын федеральнӧй сьӧмкудйын да Коми Республикаса республиканскӧй сьӧмкудйын пасйӧм сьӧм ыдждасӧ тӧд вылын кутӧмӧн:»;

г) кызь кыкӧд абзац киритны;

2) 2 пунктса медводдза абзац гижны тадзи:

«2) материальнӧй рӧскодсӧ индӧны вонас ӧти уджалысь вылӧ 13 сюрс шайт мындаын да содтысьӧны рӧскод тӧд вылын кутӧмӧн:».  

2. 2 юкӧн гижны тадзи:
«2. Меставывса асвеськӧдлан органъясӧн канму уджмогъяс збыльмӧдӧм вылӧ меставывса сьӧмкудъяслы пасйӧм субвенция ыдждасӧ позьӧ вежны сэк, кор сьӧм ыдждаыс содӧ (чинӧ), мый пасйӧма гражданалы оланін ньӧбӧм либӧ стрӧитӧм вылӧ субсидияяс (социальнӧй мынтӧмъяс) сетӧм вылӧ ӧнія финансӧвӧй воын федеральнӧй сьӧмкудйын да (либӧ) Коми Республикаса республиканскӧй сьӧмкудйын, меставывса асвеськӧдлан органъясса уджалысьяслысь штат лыд видзӧм вылӧ рӧскод, мый колӧ тайӧ статьяын 1 юкӧнлӧн 1 пункт серти индӧм ӧткымын канму уджмог збыльмӧдӧм вылӧ, да тайӧ статьяын 1 юкӧнлӧн 2 пункт серти индӧм материальнӧй рӧскод тӧд вылын кутӧмӧн. 

Тайӧ юкӧнса медводдза абзацын индӧм уджалысьяслӧн лыдыс урчитсьӧ формула серти, мый урчитӧма тайӧ статьялӧн 1 юкӧнса 1 пунктын, та дырйи рӧштшӧтӧ босьтӧны: 

1) ӧнія финансӧвӧй волӧн заводитчӧм вылӧ оланін ньӧбӧм либӧ стрӧитӧм вылӧ субсидия (социальнӧй мынтӧмъяс) босьтӧм вылӧ учётын сулалысь аскотыръяслӧн лыд да ӧнія финансӧвӧй волӧн косму тӧлысь 1 лун вылӧ ӧнія финансӧвӧй воын оланін ньӧбӧм либӧ стрӧитӧм вылӧ субсидияяс (социальнӧй мынтӧмъяс) босьтӧм вылӧ учёт вылӧ сувтӧдӧм аскотырлӧн лыд;
2) ӧнія финансӧвӧй воын оланін ньӧбӧм либӧ стрӧитӧм вылӧ  субсидияяс (социальнӧй мынтӧмъяс) босьтысь аскотырлӧн лыд, мый арталӧма тайӧ медшӧр мог вылӧ ӧнія финансӧвӧй воын федеральнӧй сьӧмкудйын да Коми Республикаса республиканскӧй сьӧмкудйын пасйӧм сьӧм ыдждасӧ тӧд вылын кутӧмӧн.».
2 статья. Тайӧ Оланпасыс вынсялӧ сійӧс официальнӧя  йӧзӧдӧмсянь дас лун кольӧм бӧрын. 

